LA RIFLESSION SU LA SUPERFICIE DE AGHE

Obietîfs didatics
· Jessi in grât di analizâ i particolârs di une imagjin che e mostre i riflès de realtât suntune superficie licuide.
· Ricognossi i stes fenomens in contescj simii.
Materiâi doprâts e contest operatîf
Contest: poce intal curtîl e jessude didatiche al flum/torent/lâc. 

Materiâi: machine fotografiche digjitâl, aghe parsore di une superficie di ciment, spieli di aghe.
Fasis de esperience
1. Su la superficie de aghe si rifletin lis personis e l’ambient dulintor: la insegnante e fotografe il contest e i riflès inte aghe, dopo di vê fat osservâ ai fruts il fenomen; 

2. intun secont moment in aule informatiche lis imagjinis a vegnin proietadis e analizadis, cirint di confrontâ la realtât cul riflès inte aghe; i arlêfs a metin in evidence lis diferencis (ribaltament de imagjin, iregolaritât dai contors, colôrs plui debui, formis lontanis plui scuris); 

3. a puedin jessi cirudis altris imagjinis di riflession parsore di superficis di aghe e osservâts i caratars costants (ribaltament, colôrs plui debui, zonis scuris), prime di partî cul percors artistic.
Conclusions
I fruts a analizin cun atenzion i riflès di personis, ogjets e paisaçs osservant lis fotografiis e lis imagjinis. I arlêfs a rivin a stabilî che:
lis figuris umanis, i ogjets, il paisaçs a son ribaltâts; 

lis formis e i colôrs no son clârs e lusints come inte realtât;
il pêl de aghe al è mot di piçulis ondis, che a rindin iregolârs i confins des figuris. 
Cheste esperience  e je un moment impuartantpar acuisî capacitât di leture des oparis artistichis e ancje pe produzion grafiche-pitoriche dai arlêfs.
